
Oʻzbekiston Respublikasi Prezidentining 2020-yil 7-apreldagi “Tibbiy sanitariya sohasidagi 

kadrlarni tayyorlash va uzluksiz kasbiy rivojlantirishning mutlaqo yangi tizimini joriy etish 

tadbirlari toʻgʻrisida” gi M4-4666-sonli qarori qabul qilindi.Ushbu yilda qilinadigan ishlarni 

amalga oshirish uchun Davlat dasturi ishlab chiqilgan boʻlib, unda taʼlim va fan toʻgʻrisida 

Oʻzbekiston Respublikasi Qonuni yangi tahrirlash loyihalarini ishlab chiqish ham koʻzda 
tutilgan. Yangi tahrirlash loyihalarida: taʼlim jarayonini zamonaviylash turini, qoʻllab-

quvvatlash, ilmiy gʻoyalarning kengaytirish ularni samarali boshqarish, zamonaviy talablar, 

fan taʼlim va amaliyot uygʻunligini taʼminlash kabi masalalarga alohida eʼtibor berish 

kerakligi aytib oʻtilgan. Shunday qilib, OTM larda axborot kommunikatsiya texnologiyalarini 

masofaviy taʼlimda qoʻllash asosan ikki xil koʻrinishda amalga oshiriladi. Birinchi sharti bu 

texnik jihozlar boʻlsa, ikkinchi sharti esa maxsus dasturiy taʼminotlar bilan 

taʼminlanganligidir. Texnik jihozlar bilan taʼminlanganlik: kompyuterlar, tarmoq qurilmalari, 

yuqori tezlikdagi Internet tarmoqlari, videokonferensiya jihozlari va hokazo. Dasturiy 

taʼminotga: mavjud qurilmalarni ishlatadigan dasturiy taʼminotlardan tortib, shu soha uchun 

moʻljallangan dasturlar toʻplami kiradi. 

Oʻzbekiston Respublikasida koronavirus pandemiyasi kirib kelishi munosabati bilan, 

OTMlarda talabalarni onlayn tizimida Moodle platformasida oʻquv ishlarni davom ettirildi. 

Moodle – inglizcha soʻzlarning abbreviaturasi boʻlib Modular Object Oriented 

DynamicLearning 

Environment -Moodle li obyektga yoʻnaltirilgan dinamik oʻqitish muhiti (MOYDOʻM). 

Moodle dasturi — bir fan doirasidagi modulli bloklarini yigʻindisi boʻlib erishish lozim 

boʻlgan ditaktik maqsad, qoʻllaniladigan usullar va vositalar yigʻindisi hisoblanadi. 

Moodle texnologiyalar asosida talabada quyidagi xususiyatlarni shakllantirishga erishish, oʻz 

sohasi boʻyicha zaruriy bilim, koʻnikma va malakalarga ega boʻlish, sohaga oid bilimlarning 

doimiy ravishda mustaqil oshirib borish, sohaga innovatsiyalar kiritish, mustaqil izlanish ijod 

qilish, oʻz vaqtini rejalashtirish, boshqarish va oʻz faoliyatini tashkil etishdan iborat. 

Oʻqitishda modulli yondashuvning dolzarbligi talabalarning barcha fanlarni oʻzlashtirishi 

uchun oʻqitishni ilgʻor va zamonaviy usullaridan foydalanishda yangi innovatsion pedagogik 

va axborot kommunikatsiya texnologiyalarini tatbiq qilishda muhim ahamiyatga ega. Oʻqitish 

modulini nazariy, amaliy, nazorat bloklariga ajratgan joyda oʻquv mashgʻulotlari tashkil 

qilinadi. “Topshiriq” oʻquv elementi oʻqituvchilarga kommunikativ vazifalarni qoʻshish, 

talabalar ishini toʻplash, ularni baholash va taqriz taqdim etish imkonini beradi. Topshiriqni 

baholashda oʻqituvchi sharhlar koʻrinishida taqrizlar qoldirishi, talabaning toʻgʻrilangan 

javobini saqlagan faylni yoki audio taqrizni yuklashi mumkin. Javoblar esa, ballar, baholash 

shkalasi yoki rubrikalar kabi “ilgʻor” usullar bilan baholanishi mumkin. Talabalarga esa, 

vazifalarini Word hujjatlari, elektron jadvallar, tasvirlar, audio yoki video fayllar kabi har 

qanday raqamli kontent (fayllar) shaklida yuborishlari mumkin. Oʻquv jarayonini Moodle 

tizimida yondashuvining bir qancha ahamiyatligi, dolzarbligi bilan birga kamchiliklari ham 

mavjud, ayniqsa tibbiyot yoʻnalishidagi oliy taʼlim muassasalari talabalarining Moodle 

tizimida oʻqitish bir qancha kamchiliklari mavjud. Masalan, talabalar nazariy bilimlarini 

amaliyotda qoʻllab mustahkamlashlari va parallel ravishda olib borishlari kerak, yaʼni 

tibbiyot yoʻnalishida tehsil oladigan talabalarimiz amaliyotda bemorlar bilan ishlash, soʻrab-

surishtirish, kuratsiya qilish, tashxis qoʻyishni oʻrganishlari lozim. Undan tashqari, talabalar 



oʻrtasida soʻrab — surishtirish ishlari olib borilganda ular Moodle tizimiga oʻz ishlarini, oʻz 

vaqtida joylashtira olmayotganliklari, nazariy amaliy va interaktiv bloklarda orqada qolib 

ketish kuzatilmoqda. Oʻrganib chiqilganda viloyatlarda yoki eng chetki tumanlarda internet 

tarmogʻini yaxshi joriy etilmaganligi, internet tezligining pastligi talabalarning 

oʻzlashtirishida qiyinchiliklarga olib kelmoqda. Oʻquv jarayonini samarali olib borilishiga 

erishish maqsadida yuqorida kamchiliklar va muammolarga yechim topish lozim. 


